
1. Անհրաժեշտությունը 
Որոշման նախագծի ընդունման անհրաժեշտությունը կայանում է ՋԿ-ԳՀԾՁԲ-21/2-Ն գնման պայմանագրի լուծմամբ և  N ՋԿ–ՀԲՄԱՇՁԲ-20/6-Ա գնման պայմանագրում փոփոխությամբ պայմանավորված՝ չծախսված ֆինանսական միջոցները ՀՀ կառավարության պահուստային ֆոնդ ուղղելու կարևորությամբ:
    2. Ընթացիկ իրավիճակը և խնդիրները
  Կազմակերպված մրցութային գործընթացի արդյունքում Ջրային կոմիտեի և «Հայջրնախագիծ ինստիտուտ» ՓԲԸ-ի միջև 2021 թվականի հոկտեմբերի 27-ին կնքվել է ՀՀ Գեղարքունիքի մարզի Արգիճիի և Աստղաձորի ջրամբարների կառուցման համար նախագծանախահաշվային փաստաթղթերի ձեռքբերման ՋԿ-ԳՀԾՁԲ-21/2-Ն գնման պայմանագիրը: ՀՀ կառավարության 2021 թվականի հոկտեմբերի 28-ի N 1780-Ն որոշմամբ հատկացվել են ֆինանսական միջոցներ ծառայությունների ձեռքբերման համար, սակայն հաշվի առնելով այն հանգամանքը, որ տվյալ տարածաշրջանում նախնական ուսումնասիրությունները կատարվել են շատ ավելի վաղ և բնակլիմայական փոփոխությունները կարող են ազդել առաջադրանքի կատարման վրա, ուստի, առաջարկվում է թույլատրել լուծել պայմանագիրը և ֆինանսական միջոցներն ուղղել ՀՀ կառավարության պահուստային ֆոնդ: Միաժամանակ, նշված ջրամբարների կառուցման ֆինանսական աղբյուր կարող է հանդիսանալ Եվրամիության կողմից տրամադրված ֆինանսական միջոցները, որն էլ իրենից ենթադրում է այլ չափանիշների և հստակ առաջադրանքի կատարում:
Ջրային կոմիտեի կողմից 2020 թվականի սեպտեմբերի 24-ին կնքված N ՋԿ–ՀԲՄԱՇՁԲ-20/6-Ա պետական գնման պայմանագրի շրջանակներում պետք է իրականացվեր Գեղարդալճի ինքնահոս համակարգի կառուցման շինարարական աշխատանքները: Նշված Պայմանագրի կատարման համար ՀՀ կառավարության 2020 թվականի սեպտեմբերի 17-ի N 1542-Ն որոշմամբ հատկացված միջոցների շրջանակում 15.10.2020թ. կնքվել է Համաձայնագիր 1-ը և կապալառու կազմակերպությանը փոխանցվել կանխավճար (28 844 000 (քսանութ միլիոն ութ հարյուր քառասունչորս հազար) ՀՀ դրամ), որը ընկերությունը օգտագործել է ինքնահոս համակարգի կառուցման համար անհրաժեշտ խողովակների մի մասի ձեռքբերման նպատակով: Հաշվի առնելով, որ աշխատանքները իրականացվելու են բարձր լեռնային գոտում (մոտ 2700մ բարձրության վրա) և նախագծային փաստաթղթերով նախատեսվում է աշխատանքներն իրականացնել հաշվի առնելով տեղանքի ռելիեֆային առանձնահատկությունները (կլիմայական պայմաններ, ռելիեֆային կտրվածքներ և այլն) հատկացված ֆինանասական միջոցները հետ է վերադարձվել պետբյուջե: 2021 թվականի ՀՀ կառավարության մարտի 4-ի  N 287-Ն որոշմամբ հատկացված ֆինանսական միջոցների շրջանակում նշված աշխատանքների իրականացման նպատակով 06.04.2021թ. կնքվել է  Համաձայնագիր 2-ը, սակայն կապալառու կազմակերպությունը («Ղարաբաղցյան Շին» ՍՊԸ) չի կարողացել ամբողջությամբ կատարել Պայմանագրով ստանձնած պարտավորությունները, քանի որ նախագծային փաստաթղթերով նախատեսված մետաղական խողովակների ներկրումը հնարավոր էր հարևան պետություններից, որի փորձը ընկերությունն ունեցել է, սակայն պատերազմական իրավիճակով պայմանավորված և ներկրման սահմանափակումների հետևանքով ընկերությունը չի կարողացել ներկրել: Կապալառու կազմակերպությունը առաջարկել է Ջրային կոմիտեին մետաղական խողովակները ներկրել Ռուսաստանի Դաշնությունից, որի դեպքում առաջանում է նախագծային որոշ փոփոխության անհրաժեշտություն և գումարային լրացուցիչ ծանրաբեռնվածություն, կամ նախագծային կազմակերպության հետ ուսումնասիրության արդյունքում առաջարկել այլընտրանքային լուծումներ (նախագծային կազմակերպության կողմից առաջարվող նախագծով նախատեսված 530*5մմ բնութագրով մետաղական խողովակների փոխարինում այլ հնարավոր տարբերակներով):
Որոշման նախագծի ընդունումը նպատակ ունի ծրագրի իրագործման և մեծ կարևորություն ունեցող ջրագծի (1.9 կմ ջրագծի կառուցում, որը արդեն իսկ կառուցված ջրագծի սկզբնահատվածն է) կառուցման համար:
3.	Տվյալ բնագավառում իրականացվող քաղաքականությունը` 
Նախագծով առաջարկվում է ՋԿ-ԳՀԾՁԲ-21/2-Ն գնման պայմանագիրը լուծել և N ՋԿ–ՀԲՄԱՇՁԲ-20/6-Ա պետական գնման պայմանագրում կատարել փոփոխություններ՝ աշխատանքների կատարման վերջնաժամկետ սահմանելով 2022 թվականի սեպտեմբերի 30-ը՝ ծրագիրն իրականացնելու և ավարտին հասցնելու համար:
4.	 Կարգավորման նպատակը և բնույթը
Որոշման ընդունման նպատակը N ՋԿ–ՀԲՄԱՇՁԲ-20/6-Ա պետական գնման պայմանագրում փոփոխություններ կատարելով և պայմանագրի կատարման ժամկետը երկարաձգելով հնարավորություն ստեղծել իրականացնել Գեղարդալճի ինքնահոս համակարգի կառուցման շինարարական աշխատանքները և բնակչությանը ոռոգման ջրի կայուն մատակարարման ապահովումը:
5.	Նախագծի մշակման գործընթացում ներգրավված ինստիտուտները և անձինք 
Ներկայացված որոշման նախագիծը մշակվել է ՀՀ տարածքային կառավարման և ենթակառուցվածքների նախարարության ջրային կոմիտեի կողմից:
6.	Ակնկալվող արդյունքը
Որոշման ընդունմամբ հնարավորություն ստեղծել նշված ծրագրի իրականացմանը:
7.	Տեղեկատվություն
        ««Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում ու փոփոխություններ, Հայաստանի Հանրապետության կառավարության 2020 թվականի դեկտեմբերի 30-ի N 2215-ն որոշման մեջ փոփոխություններ կատարելու, գնման պայմանագրերը լուծելու եվ փոփոխություն կատարելու թույլտվություն տալու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
««Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում ու փոփոխություններ, Հայաստանի Հանրապետության կառավարության 2020 թվականի դեկտեմբերի 30-ի N 2215-ն որոշման մեջ փոփոխություններ կատարելու, գնման պայմանագրերը լուծելու եվ փոփոխություն կատարելու թույլտվություն տալու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
8.	Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026 թ.թ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված Հավելված N1-ի ՀՀ տարածքային կառավարման և ենթակառուցվածքների նախարարության  «83.18 Գեղարդալճի ջրամբարից ինքնահոս համակարգի կառուցում» միջոցառման պահանջից:
